
GELÝÄMI?

Bu dünýäni päk göresiň gelýämi?
Öz kalbyňdan başla!
«Döwür üýtgän» hemmeleriň bilýäni,
A sen ähli zatdan galdyňmy daşda?
Sen özüňden sora,
Päkmi ynsabyň?!
Niçik jogap berer saňa wyždanyň,
Kalby adyl terezisi ynsanyň,
Çek günäleň, sogaplaryň agramyn
Gabahatçylykdan özüňi gora!
Oňarsaň, hasap ber ilki özüňe,
Ýalan töhmet goşman ýeke sözüňe.
Bu dünýäni päk göresiň gelýämi?
Aýnaň öňüne geç-de, seret özüňe,
Päkmi sen,
Dünýäňde ýokmy kir-kimir?
Arassalap bilseň gözleriň öňün,
Dünýä arassadyr,
Abatdyr döwür.

